
1 INNGANGUR 

Rangárþing ytra vinnur að breytingu á Aðalskipulagi Rangárþings ytra 2016-2028, skv. 1. mgr. 36. gr. 

skipulagslaga nr. 123/2010. Breytingin nær til Gaddstaðaeyjar (landnr. 196655) sem er eyja í einkaeigu 

í Ytri-Rangá, um 10 ha að stærð. Skipulagssvæðið er skilgreint sem óbyggt land  í aðalskipulaginu, og er 

innan þéttbýlismarka Hellu. Engin stefna er í aðalskipulagi varðandi þetta óbyggða svæði. Fyrirhugað 

er að hafa hótel syðst á eynni fyrir allt að 320 gesti  og vera með afþreyingu, t.a.m. baðlón.  

Aðkoma verður um Gaddstaðaveg,  nýjan veg af honum og nýja brú sem gerð verður út í eyna yfir Ytri-

Rangá. Kvöð fylgdu við kaup um aðkomu að eyjunni að austanverðu, þ.e. um götuna Rangárbakka, en 

þessi aðkoma verður ekki nýtt. 

1.1 Skipulagslýsing  

Skipulagslýsing er sett fram í samræmi við 30. gr. skipulagslaga nr. 123/2010 og unnin í samræmi við 

gr. 4.2. í Skipulagsreglugerð nr. 90/2013, með síðari breytingum.  

Með skipulagslýsingu þessari er íbúum og öðrum hagsmunaaðilum gefinn kostur á að koma með 

ábendingar og athugasemdir sem snúa að málefnum aðalskipulagsbreytingarinnar og komandi 

skipulagsvinnu. 

2 FORSENDUR OG SKIPULAG 

Landeigandi hyggst þróa ferðaþjónustu á eyjunni með því að byggja hótel með allt að 160 herbergjum 

og baðlóni. Ásamt hóteli er fyrirhugað að vera með  40 lítil gestahús til útleigu. Gestahúsin munu 

tengjast rekstri hótelsins. Hótelið og starfsemin öll kemur til með að njóta sérstöðu í 

ferðamannaiðnaðinum á Íslandi vegna staðsetningar í/við laxveiðiá. Stefnt er að því að hótelið verði í 

samræmi við umhverfi, landslag og sögulegar skírskotanir. Boðið verður upp á gistiaðstöðu í hæsta 

gæðaflokki. 

2.1 Staðhættir 

Gaddstaðaey (landnr. 196655) er eyja í Ytri-Rangá, 10 ha að stærð og er önnur tveggja eyja sem eru í 

ánni Ytri-Rangá, sunnarlega í þéttbýlinu Hellu. Þegar eyjan var seld undan Gaddstaðajörðinni fylgdi 

kvöð um aðkomu að eyjunni að austanverðu.  

Eyjan er algróin og rennsli Ytri-Rangár, sem er lindá er stöðugt og flóðahætta því lítil, líkt og sjá má af 

gróðurfari eyjunnar á mynd 1. Samkvæmt vistgerðarkortlagningu NÍ (Náttúrufræðistofnun Íslands) er 

að finna blómgresisvist á eyjunni, einnig er skipulagssvæðið skilgreint sem mikilvægt 

fuglaverndunarsvæði eins og nær allt Suðurlandsundirlendið.  

Eyjan er ekki á skilgreindu vásvæði en þó er hætta á jarðskjálftum, líkt og víðast á Suðurlandi, auk þess 

sem möguleiki er talin á að hamfaraflóð í Þjórsá gæti að hluta komið niður vatnasvæði Ytri-Rangár, sbr. 

greiningu Verkís/almannavarna 2014. 

 

MYND 1.  Skýringarmynd sem sýnir staðsetningu Gaddstaðaeyju í Ytri-Rangá. Möguleg ný aðkoma er sýnd með rauðri 
brotalínu. Mynd tekin af map.is/ry ©Loftmyndir ehf. 

3 TENGSL VIÐ AÐRAR ÁÆTLANIR 

3.1 Landsskipulagsstefna 2024-2038 

Í Landsskipulagsstefnu er sett fram samræmd stefna ríkisins um skipulagsmál. Hún tekur til verndar og 

ráðstöfunar lands á hálendi Íslands, í þéttbýli og dreifbýli og sjálfbæra nýtingu haf- og strandsvæða. 

Landsskipulagsstefna byggir á þeirri framtíðarsýn í skipulagsmálum „að skipulag stuðli að sjálfbærri 

þróun og lífsgæðum, styðji samheppnishæfni og sveigjanleika og stuðli að viðnámsþrótti gagnvart 

samfélags og umhverfisbreytingum.“  

Loftslagsaðlögun, kolefnishlutleysi og binding gróðurhúsalofttegunda eru undirstaða stefnunnar. 

Stuðla þarf með markvissum hætti að samdrætti í losun gróðurhúslofttegunda frá landnotkun samhliða 

því að stuðla að seiglu samfélagsins gagnvart afleiðingum loftslagsbreytinga. Í stefnunni eru sett fram 

eftirfarandi markmið:  

Markmið um vernd umhverfis og náttúru stuðlar að heilnæmu umhverfi og verndun og varðveislu 

víðerna, landslags, náttúru og líffræðilegrar fjölbreytni.  

Markmið um velsæld samfélagsins stuðlar að almennri velsæld í samfélagi og gæðum í hinum byggða 

umhverfi. Skipulag þarf að stuðla að jafnvægi í nýtingu lands í þéttbýli og dreifbýli þar sem vöxtur 

samfélaga gengur ekki um of á náttúrulegu umhverfi.  

Markmið um samkeppnishæft atvinnulíf stuðlar að því að skipulag auki samkeppnishæfni samfélags og 

efli atvinnulíf með hagkvæmri uppbyggingu innviða og sjálfbærri nýtingu auðlinda þar sem vexti er 

beint á tiltekin svæði í skipulagi.  

3.2 Aðalskipulag Rangárþings ytra 2016-2028 

Í kafla 3.1.3. Verslun og þjónusta er eftirfarandi stefna: 

• Stuðlað verði að nýjum atvinnutækifærum á sviði verslunar- og þjónustu. 

• Þjónusta við ferðamenn verði efld og afþreyingarmöguleikum fjölgað til að fjölga atvinnu-

tækifærum og renna styrkari stoðum undir byggðarlagið. Dregið verður úr álagi af völdum 

ferðamanna þar sem þess er þörf. 

• Við skipulag þjónustusvæða verði hugað sérstaklega að öryggi ferðamanna ásamt greiðum 

samgöngum og upplýsingagjöf. 

• Unnið verði að markaðssetningu gistimöguleika á svæðinu til að fjölga gistinóttum og lengja 

dvöl ferðamanna. 

 

MYND 2. Hluti Aðalskipulags Rangárþings ytra 2016-2028.  
Skipulagssvæðið er innan rauða hringsins. 

3.3 Vatnaáætlun 2022-2027 

Fyrsta vatnaáætlun Íslands var staðfest árið 2022 á grunni laga um stjórn vatnamála nr. 36/2011 en 

markmið þeirra er að vernda allt vatn og vistkerfi þess, hindra frekari rýrnun vatnsgæða og bæta ástand 

vatnavistkerfa til að vatn njóti heildstæðar verndar. Að auki er lögunum ætlað að stuðla að sjálfbærri 

nýtingu vatns og langtíma verndar vatnsauðlindarinnar. 

Við skipulagsgerð skal gera grein fyrir mögulegum áhrifum á vatnshlot sem tiltekin framkvæmd og/eða 

starfsemi getur haft í för með sér. Skýrt þarf að koma fram hvort ástand vatns hnigni eða umhverfis-

markmiðum vatnshlotsins sé ekki náð. Sveitarfélagið sem leyfisveitandi getur óskað eftir nákvæmu 

áhrifamati vatnshlots af hálfu framkvæmdar- og rekstraraðila sé þess talin þörf. Ekki er gefið út leyfi 

fyrir framkvæmd/starfsemi sem leiðir til þess að umhverfismarkmið vatnshlotsins náist ekki.  

Skipulagssvæðið er innan grunnvatnshlotsins Landeyjar 103-252-G og við straumvatn Ytri-Rangá 1 103-

629-R. Umhverfismarkmið grunnvatnshlotsins er að tryggja góða magnstöðu og gott efnafræðilegt 

ástand. Núverandi ástand grunnvatnshlotanna Landeyjar og Ytri-Rangá 1 eru óþekkt. 

Í umhverfismatsskýrslu aðalskipulagsbreytingar verður gerð grein fyrir áhrifum á vatnshlot í samræmi 

við leiðbeiningar frá Umhverfisstofnun (Umhverfis- og orkustofnun).  

3.4 Deiliskipulag 

Unnið verður deiliskipulag samhliða aðalskipulagsbreytingunni. Í deiliskipulaginu er gert ráð fyrir að 

byggt verði allt að 160 herbergja hótel og allt að 40 gestahús. Skilmálar deiliskipulags verða í samræmi 

við aðalskipulag. 

3.5 Fornminjar 

Aðalskráningu fornleifa í Rangárþingi ytra er lokið. Unnin var skráning á eyjunni í mars 2025 þar sem 

fundust tvær fornleifar. Verða þær merktar inn á deiliskipulagsuppdrátt.  

Finnist áður ókunnar minjar ber að tilkynna fundinn til Minjastofnunar svo fljótt sem auðið er skv. 24. 

gr. laga um menningarminjar nr. 80/2012. Friðhelgað svæði umhverfis fornminjar er 15 m skv. 22. gr. 

laganna. 

4 BREYTT AÐALSKIPULAG 

4.1 Aðalskipulagsbreyting 

Gerð verður breyting á þéttbýlisuppdrætti og greinargerð aðalskipulags, þar sem 10 ha óbyggt land 

innan þéttbýlismarka verður breytt í verslunar- og þjónustusvæði.  

Heimilað verður að byggja 4 hæða hótel með gistingu, veitingasölu og afþreyingu, s.s. baðlón, fyrir allt 

að 320 gesti og vera með allt að 40 gestahús. Gerður verður nýr aðkomuvegur frá Gaddstaðavegi og 

byggð brú yfir Ytri-Rangá út í eyjuna. Starfsemin tengist veitukerfum sveitarfélagsins, þ.á.m. varðandi 

fráveitumál.  

5 UMHVERFISMATSSKÝRSLA 

Aðalskipulagsbreytingin fellur undir lög um umhverfismat framkvæmda og áætlana nr. 111/2021. 

Meta skal líkleg áhrif af fyrirhuguðum framkvæmdum og starfsemi á aðliggjandi svæði og einstaka 

þætti áætlunarinnar sjálfrar, eftir því sem við á. Matinu er ætlað að upplýsa um möguleg áhrif af stefnu 

skipulagsins og finna leiðir til að draga úr mögulegum neikvæðum umhverfisáhrifum. Umhverfisáhrif 

geta verið jákvæð, neikvæð, óveruleg/engin eða óviss. 

5.1 Tengsl við aðrar áætlanir 

Í umhverfismatsskýrslu fyrir breytinguna verður gerð grein fyrir tengslum og samræmi við aðrar 

áætlanir og stefnur sem taka þarf tillit til eða geta haft áhrif á breytinguna. Helstu stefnur og áætlanir 

má sjá í kafla 2. 

5.2 Valkostir 

Gildandi aðalskipulag (núll kostur) verður borið saman við hugmyndir um breytt aðalskipulag. 

Við vinnslu aðalskipulagsbreytingar verður skoðað hvort fleiri kostir koma til greina. 

5.3 Umhverfisþættir og áherslur 

Í umhverfismatsskýrslu með aðalskipulagsbreytingunni verða skoðuð áhrif á þá umhverfisþætti sem 

tilgreindir eru í töflunni hér að aftan og þeir metnir í samræmi við stefnuskjöl og viðmið. Yfirlit yfir 

meginspurningar í umhverfismatsskýrslu er að finna í töflunni. 

UMHVERFISÞÁTTUR UMHVERFISVIÐMIÐ MATSSPURNINGAR 

Land og landslag 
Ásýnd og sjónræn áhrif. 
Landnotkun.  

Aðalskipulag Rangárþings ytra 2016-2028.  
• Við uppbyggingu verslunar- og þjónustusvæðis verði 

gætt að samræmi í útliti bygginga og lögð áhersla á 
að mann¬virki falli sem best að landslagi. 

• Gerð er krafa um vandaðan frágang mannvirkja og 
að raskað svæði falli sem best að aðliggjandi landi. 

• Lögð er áhersla á uppbyggingu á svæðum tengdum 
núverandi íbúðarbyggð og auðum lóðum. 

Landsskipulagsstefna 2024-2038. 

• Skipulag miði að því að varðveita fjölbreytt og 
verðmætt landslag og skipulag mannvirkja, byggða 
og bæjarrýma efli þau gæði sem felast í 
menningarlandslagi. 

• Umhverfi atvinnusvæða skal vera aðlaðandi og 
sjálfbært, með áherslu á gæði og hönnun. 

Hefur stefnan áhrif á ásýnd 
svæðis? 
Hefur stefnan áhrif á 
landslagsheildir? 
Hefur stefnan áhrif á 
landnotkun? 

Loftslagsmál  
Kolefnisbinding. 
Kolefnishlutleysi. 

Landsskipulagsstefna 2024-2038.  

• Skipulag feli í sér stefnu um bindingu kolefnis með 
kolefnishlutleysi að leiðarljósi. 

Hefur stefnan áhrif á losun eða 
bindingu gróðurhúsa-
lofttegunda? 

Náttúrufar 
Gróður. 
Vistkerfi. 
Jarðvegur.  
Búsvæði dýra. 

Landsskipulagsstefna 2024-2038.  

• Stuðla skal að heilnæmu umhverfi og verndun og 
varðveislu víðerna, landslags, náttúru og 
líffræðilegrar fjölbreytni. 

Vistgerðarkortlagning NÍ. 

• VOT-S-3 mikilvægt fuglasvæði.VOT-S-3 mikilvægt 
fuglasvæði. 

Lög um lax og silungsveiði nr. 61/2006. 

II. kafli um veiðirétt. 5. gr. veiðiréttur.  

• Ábúð á jörð fylgir veiðiréttur sem jörðinni tilheyrir, 
nema á annan veg semjist milli jarðeiganda og 
ábúanda. 

Lög um náttúruvernd nr 60/2013. 
62. gr. Vernd bakkagróðurs.  

• Leitast skal að viðhalda náttúrulegum bakkagróðri og 
haga mannvirkjum og framkvæmdum svo að sem 
minnsta röskun verði á bökkum og umhverfið í kring. 

Hefur stefnan áhrif á gróður, 
jarðveg og vistkerfi á eynni og í 
Ytri-Rangá? 
Hefur stefnan áhrif á búsvæði 
dýra? 

Heilnæmt umhverfi 
Mengun og hávaði. 
Vatnsvernd.  

Aðalskipulag Rangárþings ytra 2016-2028.  

• Öll mannvirki skulu hafa fráveitu sem viðurkennd er 
af heilbrigðiseftirliti. 

• Við skipulag þjónustusvæða verði hugað sérstaklega 
að öryggi ferðamanna ásamt greiðum samgöngum 
og upplýsingagjöf. 

Landsskipulagsstefna 2024-2038. 

• Við skipulag byggðar og bæjarhönnun í þéttbýli verði 
stuðlað að gæðum í hinu byggða umhverfi og sett 
fram stefna og ákvæði um byggðamynstur og 
mælikvarða, og samspil byggðar, bæjarrýma og 
samgangna.  

• Skipulag landnotkunar efli búsetu og samfélag í 
þéttbýli með langtímasýn um ráðstöfun lands og 
samþættri stefnu um byggðaþróun í þéttbýli og 
dreifbýli. 

• Við skipulagsgerð verði vandað til staðarvals og 
hönnunar mannvirkja í þéttbýli með tilliti til 
staðbundinna gæða sem felast í landslagi. Hönnun 
byggðar og mannvirkja taki mið af landslagi, 
kennileitum, sjónlínum, útsýni og þeirri byggð sem 
fyrir er. 

Vatnaáætlun Íslands 2020-2037. 

• Vernda vatn og vistkerfi þess, hindra frekari rýrnun 
vatnsgæða og bæta ástand vatnavistkerfa til þess að 
vatn njóti heildstæðrar verndar. 

Reglugerð um hávaða 724/2008. 
Reglugerð um fráveitur og skólp nr. 798/1999. 
Lög um hollustuhætti og mengunarvarnir nr. 7/1998.  

Er hætta á mengun eða hávaða 
vegna stefnu skipulagsins? 
Hefur stefnan áhrif á vatnshlot? 

Samfélag 
Þjónusta við ferðamenn. 
Atvinnulíf. 
Íbúar. 

Aðalskipulag Rangárþings ytra 2016-2028.  

• Styrkja ferðaþjónustu og auka gistirými á svæðinu í 
samræmi við fjölgun ferðamanna. 

• Aðstaða skal mæta þörfum gesta um aðbúnað og 
þjónustu og til að efla mögulega atvinnustarfsemi í 
sveitarfélaginu. 

Landsskipulagsstefna 2024-2038. 

• Skipulag um uppbyggingu ferðaþjónustu gæti að 
varðveislu þeirra gæða sem hún byggist á. 

• Skipulag stuðli að uppbyggingu atvinnulífs til 
framtíðar með áherslu á eftirsóknarvert umhverfi og 
sjálfbæra nýtingu lands. 

Stefnurammi íslenskrar ferðaþjónustu til 2030. 

Stuðlar stefnan að betri 
aðstöðu og þjónustu fyrir 
ferðamenn? 
Hefur stefnan áhrif á atvinnu-
tækifæri? 
Hefur stefnan áhrif á íbúa á 
nærliggjandi lóðum? 

• Markmið um sjálfbæra þróun greinarinnar með 
arðsamri og samkeppnishæfni ferðaþjónustu í sátt 
við land og þjóð.  

Náttúru- og 
menningarminjar (vernd 
og minjar) 
Fornminjar. 

Landsskipulagsstefna 2024-2038. 

• Skipulag stuðli að verndun og varðveislu 
líffræðilegrar fjölbreytni, sérstæðrar náttúru- og 
menningarminja.  

Aðalskráning fornminja. 
Lög um menningarminjar nr. 80/2012.  

Hefur stefnan áhrif á forn-
minjar? 

 

6 SKIPULAGSFERLI, KYNNING OG SAMRÁÐ 

Með kynningu skipulags- og matslýsingar er umsagnaraðilum, hagsmunaaðilum og almenningi gefinn 

kostur á að leggja fram sjónarmið og ábendingar sem að gagni gætu komið við mótun breytingarinnar.  

Umsagnaraðilar 

Óskað verður eftir umsögnum frá eftirtöldum aðilum: 

• Skipulagsstofnun 

• Náttúruverndarstofnun 

• Umhverfis- og orkustofnun 

• Minjastofnun Íslands 

• Heilbrigðiseftirlit Suðurlands 

• Veðurstofa Íslands 

• Vegagerðin 

• Veiðifélag Ytri-Rangár 

• Fiskistofa 

• Hafrannsóknastofnun 

• Náttúrufræðistofnun 

6.1 Skipulagsferli 

 

Skipulagslýsing kynnt á 
vormánuðum.

Aðalskipulagsbreyting 
auglýst í haust.

Aðalskipulagsbreyting 
staðfest í lok árs.


